
ANNOTATSIYA
Mazkur magqolada fuqarolik jamiyati tushunchasining kelib chiqishi, uning tarixiy shakllanish
bosqichlari, qadimgi dunyodan to zamonaviy davrgacha bo‘lgan taraqqiyot yo‘li tahlil gilinadi.
Shuningdek, turli siyosiy va ijtimoiy falsafa vakillarining fuqarolik jamiyati haqidagi qarashlariga
tayanilgan.
Kalit so‘zlar: fuqarolik jamiyati, tarix, davlat, siyosiy tizim, falsafa, huquqiy madaniyat.

HISTORICAL STAGES OF CIVIL SOCIETY
ABSTRACT
This article analyzes the origin of the concept of civil society, its historical stages of formation, the
path of development from the ancient world to the modern world. It also relied on the views of
representatives of various political and social philosophies about civil society.
Keywords: civil society, history, state, political system, philosophy, legal culture.

KIRISH VA DOLZARBLIGI
Fuqgarolik jamiyati zamonaviy demokratik jamiyatning ajralmas elementi hisoblanadi. Bu tushuncha
ilk bor G‘arbiy Yevropa falsafasida vujudga kelgan bo‘lsa-da, uning ildizlari qadimgi jamiyat
tuzilmalariga borib taqaladi. Hozirgi kunda fuqarolik jamiyati — bu davlatdan nisbatan mustaqil,
ammo jamiyatning umumiy taraqqiyotiga xizmat qiluvchi ijtimoiy institutlar, nodavlat tashkilotlar,
ommaviy axborot vositalari, kasaba uyushmalari, diniy va madaniy birlashmalarning tizimidir.

METODLAR VA O‘RGANILISH DARAJASI
Fuqgarolik jamiyatining amalda yuzaga kelishiga Huquqlar haqidagi bill (Angliya, 1689 y.; AQSh,
1791 y.) yoki Inson va fuqaro huquqlari deklaratsiyasi (Frantsiya, 1789 y.)ning qabul qilinishi
muhim ahamiyat kasb etdi. Fuqarolik jamiyati — o‘z shaxsi, ijodiy tashabbusini erkin namoyon
etuvchi teng huquqli odamlar jamiyati, ortiqcha taqiqlar va keraksiz ma’muriy tartibga solishdan
xoli teng imkoniyatlar jamiyati sifatida shakllandi.

XX asrda fuqarolik jamiyati g‘oyasi yanada muhimroq ahamiyat kasb etdi. Bunga avvalo
totalitar va avtoritar tuzumlarning paydo bo‘lishi va ularga qarshi demokratiya uchun kurash olib
borish zaruriyati sabab bo‘ldi. Plyuralizm nazariyasi keng tarqaldi. Bu nazariyaga binoan,
demokratik jamiyatning asosiy vazifasi quyidagilardan iborat: - fuqarolar totuvligiga erishish
yo‘llarini izlash; - aholining turli guruhlari manfaatlarini hisobga olish; - qarama-qarshiliklarga
barham berish va nizolarning oldini olish. Tabaqaviy imtiyozlarning tugatilishi va fuqarolik
huquqlarining paydo bo‘lishi fuqarolik jamiyati shakllanishining muhim omili 16 hisoblanadi.
Shaxsning huquq va erkinliklarini ta'minlovchi huquqiy davlat fuqarolik jamiyatining siyosiy negizi
bo‘lib xizmat qiladi.

Shunday qilib, —huquqiy davlat va —fuqarolik jamiyati tushunchalari jamiyat hayotining
turli tomonlarini aks ettiruvchi tushunchalardir. Ular guruhlar, individlar, jamiyatning umumiy
ahamiyatga molik manfaatlari o‘raladigan qobiq hisoblanadi va ularni ro‘yobga chiqarish
usullaridan tashkil topadi. Shuni ta'kidlab o‘tish lozimki, fuqarolik jamiyatining davlatdan ajralishi
aynan tabaqalar o‘rtasidagi tengsizlikni tugatish va ijtimoiy munosabatlarni davlat tasarrufidan
chiqarish jarayonida yuz bergan. Bu jarayonga butun aholi nomidan ish ko‘ruvchi vakillik
davlatining shakllanishi asos bo‘lgan.

Etuk fuqarolik jamiyatisiz huquqiy demokratik davlat qurish mumkin emas, chunki ongli

erkin fuqarolargina kishilik jamiyatining eng oqilona shakllarini yaratishga qodirdirlar. Shunday
qilib, fugarolik jamiyati erkin individ va markazlashgan davlat xohish-irodasi o‘rtasida bog‘lovchi
bo‘g‘in hisoblansa, davlatning vazifasi parchalanish, tartibsizlik, tanglik, tanazzulga qarshi ish
ko‘rish, erkin shaxsning huquq va erkinliklarini ro‘yobga chiqarish uchun shart-sharoitlar
yaratishdan iborat. Huquqiy davlat — bu shunday bir davlat hokimiyatdirki, u huquq normalariga
binoan, va ularning doirasida ish ko‘radi, bu normalarni buzish, bekor qilish yoki cheklashga jur’at
etmaydi, fuqarolar va ularning birlashmalarining uzviy tabiiy-tarixiy huquqlarini e’tirof etadi.
Vatanimiz mustagqillikka erishganidan so‘ng, bozor iqtisodiyotiga asoslangan erkin demokratik
davlat barpo etish, fuqarolik jamiyatining mustahkam poydevorini shakllantirish bosh strategik
magsad sifatida belgilandi. Shu kabi jamiyatgina O‘zbekiston xalqining munosib turmushini, huquq
va erkinliklarini kafolatlashi, milliy an’analar va ma'naviyatimizni qayta tiklashi, shaxs sifatida
insonning ma'naviyaxloqiy kamol topishini ta'minlay olishi e’tirof etildi.
Fuqgarolik jamiyati tushunchasi ilk bor qadimgi yunon faylasuflari, xususan, Aristotel asarlarida
uchraydi. U «siyosiy jamoa» (moAig) tushunchasi orqali shahar-davlat va undagi fuqarolarning
o‘zaro aloqalarini ifodalagan. Aristotel fuqarolik jamiyatini “eng yuqori darajadagi hamkorlik”
sifatida ta’riflagan:

“Inson o‘z mohiyatiga ko‘ra ijtimoiy mavjudotdir. Kim siyosiy jamiyatdan tashqarida
yashasa, u hayvondir yoki xudodir” [1].

Yevropa Uyg‘onish davrida inson huquqlari, shaxsiy erkinlik va davlatning chegaralanishi
masalalari dolzarb bo‘lib chiga boshladi. Tomas Gobbs, Jon Lokk va Jan-Jak Russo kabi faylasuflar
ijtimoiy shartnoma g‘oyasini ilgari surib, fuqarolik jamiyatining asosiy vazifasi shaxs huquqlarini
himoya qilishdan iboratligini qayd etganlar.

Jon Lokk, aynigsa, fuqarolik jamiyatini mulk, erkinlik va qonun ustuvorligini himoya
qiluvchi ijtimoiy tuzilma deb qaragan:

“Fuqarolik jamiyati odamlar o‘z hayoti, erkinligi va mulkini himoya qilish maqgsadida

tuzgan birlashmadir” [2]
Fuqarolik jamiyati shakllanishini monitoring qilish mustaqil instituti tomonidan fuqarolik
jamiyatiga quyidagicha ta’rif berilgan: Fuqarolik jamiyati — bu qonun ustuvorligi giladigan; inson
huquqlari, erkinliklari va qonuniy manfaatlarini himoyalashni ta'minlanadigan, shaxsning
rivojlanishi va o‘zligini namoyon qilish uchun qulay shart-sharoitlar yaratilgan; aholinig keng
qatlamlari tomonidan qo‘llab-quvvatlanidigan mustaqil qva barqaror institutlar amal qiladigan
ijtimoiy makondir. Yurtimizdagi jamiyatshunos olimlar ham fuqarolik jamiyatini —...... bu - erkin,
demokratik, huquqiy sivilizatsiyalashgan jamiyat bo‘lib, unda yakka hokimlik rejimiga,
volyuntarizmga, sinfiy adovatga, totalitarizmga, odamlar ustidan zo‘ravonlik qilishga o‘rin yo‘q,
Bunday jamiyatda faqat va faqat qonun, axloq, insonparvarlik, adolat ustuvorlik qiladi. Bu
jamiyatda ko‘p wukladli raqobatga asoslangan bozor iqtisodiyoti, tashshabbuskor tadbirkorlar
igtisodiy rivojlanishning asosini tashkil etadi, turli ijtimoiy qatlamlar manfaatlari muvozanatga
keltirib turiladi yoki —Fugqarolar o‘rtasidagi muaayyan kompromiss, davlat va nodavlat tashkilotlpr
o‘rtasida konsensus madaniyati vudulga kelganda, shuningdek, dunyoqarashlar plyuralizm, davlat
hokimiyati organlari bilan o‘zaro ta'sirga kirishishga layoqatli jamoatchilik institutlari vujudga
kelganda shakllanishi mumkin deya tariflaydi.

Mustaqillik tufayli davlat va jamiyat boshqaruvining haqiqiy demokratik tabiati to‘g‘risida
aniq tasavvur, fikr va mulohazalar paydo bo‘lib, fuqarolar o‘z erkinliklari, siyosiy huquqlarini
bevosita yoki bilvosita amalga oshirish imkoniyatiga ega bo‘ldilar. Bu huquq O‘zbekistonning
xalgaro munosabatlarning sub’ektiga aylanganligidan, fuqarolarning o‘z taqdirini o‘zi amalda
belgilash shart-sharoitlarini ta'minlamoqda. Natijada, demokratiya xalq hukumatga emas, aksincha
hukumat xalqqa xizmat qilishi kerakligi to‘g‘risidagi tamoyilga asoslana boshladi. Demokratiya
sharoitida xalq davlatning irodasiga qarab emas, aksincha, ongli, faol fuqarosi sifatida ishtirok etadi.
Davlat va fugaro o‘rtasida shunday oqilona munosabat qaror topadiki, davlatning fuqaro ustidan
hukmronligi, zo‘ravonligi, “bo‘ysundirish” kabi totalitar davlatga xos belgilari barham topadi.
Davlatning demokratik kuchi ham uning fugaroga bo‘lgan munosabati bilan belgilanadi. Shunda
xalgning davlatga nisbatan sadoqati yuqori bo‘ladi. Xalqni itoatkorlik asosida tutib turish va siyosat
olib borish, oxir oqgibatda faqat demokratik jarayonlarga hamda xalgning jamiyat boshqaruvi
jarayonlaridan, faol mehnat ruhiyatidan so‘ndiribgina qolmasdan, davlatni tobora zaif bir holatga
tushib borishga sabab bo‘ladi. Bunday davlat, siyosiy rejimning dunyo hamjamiyati oldida ham
nufuzi yuqori bo‘lmaydi. Fuqarolarga erkinlik, demokratiyani real ta'minlab bermagan davlat
tabiatan ma'rifiy bo‘la olmaydi. Demokratik jamiyatda esa fuqarolar o‘z erkinligi va huquqlaridan
to‘la foydalanish imkoniyatiga ega bo‘ladilar. Bular: a) avvalo, erkin mehnat faoliyatini tanlash va
uni amalga oshirish; b) davlat hokimiyatidan va mustaqil bo‘lgan turli institutlarda ishtirok etish; v)
ijtimoiy hayot sohalarida erkin faoliyat ko‘rsatish; g) jamiyat siyosiy-ijtimoiy, madaniy hayotida
sodir bo‘ladigan o‘zgarishlardan xabardor bo‘lish, turli fikr va qarashlarga o‘z munosabatlarini
bildirishda erkin bo‘lish bilan birga, muayyan ma'suliyatini ham o‘z zimmasiga olish orqali amalga
oshib boradi. O‘zbekiston mustaqillik tufayli, fuqarolarning so‘z, majlislar va vijdon erkinligini
ham yangicha asoslarga qo‘ydi. Bu daxlsiz huquqlardan foydalanish imkoniyatlarini milliy
qadriyatlar va an’analar, respublikaning milliy tarkibi xususiyatlari, polietnik davlat talablaridan
kelib chiqqan holda amalga oshira boshladi. Bu har bir insonga, 104 uning millati, dini, jinsi,
jjtimoly mavqeidan qat’iy nazar, fuqaro sifatida ham huquqlarini teng amalga oshirish uchun
demokratik asoslar yaratib berildi. Bu Respublikada yashayotgan har bir fugaroning mamlakat
siyosiy-ijtimoiy hayotida erkin faoliyatini amalda ta'minlab bermoqda.Fuqarolik jamiyatining
taraqqiyot bosqichlari

1. Qadimgi davrda: Fuqarolik jamiyatining ibtidoiy shakllari qadimgi yunon polislarida va Rim
respublikasida mavjud bo‘lgan. O‘sha davrda fuqarolik faoliyati siyosiy ishtirok, majlislar,
saylovlar va sud tizimi orqali amalga oshirilgan.
2. O‘rta asrlar: Yevropada cherkov va feodal tuzum ustuvor bo‘lgan. Fuqarolik jamiyatining
shakllanishiga shaharlar, gildiyalar va diniy ordenlar sababchi bo‘lgan. Bu jarayon Markaziy
Osiyoda esa masjidlar, madrasa, karvonsaroylar, mahalla tizimi kabi ijtimoiy institutlar orqali
ifodalangan.
3. Yangi davr: XVII-XVIII asrlarda burjua inqiloblari fuqgarolik jamiyatining rivojlanishida muhim
bosqich bo‘ldi. AQSh mustaqillik deklaratsiyasi (1776) va Fransiya Inson va fuqarolar huquqlari
deklaratsiyasi  (1789) fuqarolik jamiyati asoslarini huquqiy jihatdan mustahkamladi.
4. Zamonaviy bosqich: XX—XXI asrlarda fuqarolik jamiyati institutlari demokratik boshqaruvning
asosiy tayanchi sifatida shakllandi. Bugungi kunda u ijtimoiy adolat, erkin axborot, inson huquqlari
va davlat ustidan jamoatchilik nazoratini ta’minlovchi kuchli omil hisoblanadi. [3]

NATIJALAR VA MUHOKAMA
O‘zbekistonda fuqarolik jamiyatining shakllanishi mustaqillik davridan boshlab yangi bosqichga
ko‘tarildi. Prezident Shavkat Mirziyoyev tashabbusi bilan “Yangi O‘zbekiston” konsepsiyasi
doirasida  fuqarolik  jamiyatini  rivojlantirish  strategik =~ maqsadlarga  aylantirildi.
Xususan, “Fuqarolik jamiyatini rivojlantirish konsepsiyasi”, “Ijtimoiy sheriklik to‘g‘risida”gi
qonunlar, Nodavlat notijorat tashkilotlari faoliyatini qo‘llab-quvvatlash jamg‘armasi faoliyati
fuqarolik jamiyatini mustahkamlashga xizmat qilmoqda. [4]
XULOSA
Fuqgarolik jamiyati insoniyat taraqqiyotining muhim bosqichlaridan biri bo‘lib, uning shakllanishi
tarixiy va ijtimoiy sharoitlarga bog‘liq bo‘lgan. Bugungi demokratik jamiyatlar faol fuqarolik
institutlari orqali boshqaruvning ochiqligi, shaffofligi va adolatli jamiyat qurilishiga erishmoqdalar.
O‘zbekistonda ham fuqarolik jamiyatining shakllanishi bosqichma-bosqich amalga oshmoqda va bu
yo‘nalishda davlat va jamoatchilik o‘rtasida ijtimoiy hamkorlik tobora kuchayib bormoqda.

